
 

 

 

 

 

 

 

 

 

Doen altyd ‘n klein bietjie meer as wat van jou verwag word 

12 September 2025 

 
OMSENDBRIEF 25/2025 

 

 
Geagte ouers, leerders en Bonnievalers 

 
1. Laser Run:   7 September het Emily en Bernand Schoeman baie goed gevaar in die Laser Run Wes-Kaap 

Kampioenskappe in Oudtshoorn. Emily het ‘n 7de plek en ‘n persoonlike beste tyd behaal. Bernard het ‘n 3de 

plek behaal en is opgeneem in die Wes-Kaap-span wat by die SA’s gaan deelneem in Bloemfontein. Hy 

kwalifiseer ook om in Desember in Mosselbaai aan die Wêreldkampioenskappe deel te neem. Ons is trots op 

julle, Schoemans! 

 
2. Redenaars:  Die laerskoolredenaars se tweede en finale rondte het op Dinsdag 9 September plaasgevind. In 

die junior afdeling het Else-Mari Fourie as die wenner weggestap, Peyton Kleinveldt tweede en Emily 

Schoeman derde. Die hoërskoolredenaars het Woensdag 10 September plaasgevind. ’n Totaal van 16 

leerders het deelgeneem. In die Juniors-afdeling was Janien de Wet eerste, Maronique Presence tweede en 

Elana Mfundisi derde. Welgedaan aan hierdie wenners en aan elkeen wat deelgeneem het. Dit vat baie 

dapperheid om sulke goeie toesprake voor ’n groep mense te lewer. Dit wys jou net dat ons Bonnies vir niks 

bang is nie! 

  

3. Ma- en dogter-piekniek:   Kaartjies word verkoop by die finansiële kantoor vir die Ma- en Dogterpiekniek wat 

27 September plaasvind. Dit beloof om ’n heerlike oggend te wees van saam gesels, lag en verversings 

geniet. 

 
 

 

 

 

 

 

 

 

 

 

 

 

 

 

 

 



4. Dissipline:   Ek sê steeds met groot oortuiging dat dissipline by HS Bonnievale beter as die meerderheid 

skole in die Wes-Kaap en in Suid-Afrika is. Dit is egter nog steeds nie op die standaard waarvoor ons mik nie. 

Soos in enige skool, vind daar nou en dan dissiplinêre insidente plaas wat ons dan streng volgens die skool 

se gedragskode hanteer. Uit my eie ervaring vind ek dat nege uit die tien keer die insident se oorsprong vanaf 

probleme by die huis kom en dat die betrokke leerders die gedrag waaraan hulle by die huis of in die 

gemeenskap blootgestel word by die skool kom openbaar, of dat ouers bloot nie betrokke genoeg is by hul 

kinders se opvoeding nie. Die WKOD het gevra dat ons ons ouers aan die volgende herinner: “Alhoewel 

skole ŉ belangrike rol speel om leerderdissipline te handhaaf, is dissipline eerstens die ouer en 

versorger se verantwoordelikheid.”  

 

Ons vra vir ouers om ons hande te neem dat ons sáám as ’n span werk om ons leerders op te voed oor goeie 

gedrag; moet asseblief nie dink dit is slegs die skool se verantwoordelikheid nie. Die skool se eerste 

verantwoordelikheid is akademiese onderrig, nie dissipline nie, hoewel ons ook ons rol probeer nakom in 

opvoeding rondom positiewe waardes en die ontwikkeling van goeie gedrag.  

 

Hier is ’n paar wenke vir ouers wat kan help om goeie gedrag by u kind te kweek: 

   

  By die Huis 

• Wees ’n rolmodel: Wees self die voorbeeld van die gedrag en waardes wat jy in jou kind en by 

die skool wil sien. 

• Stel duidelike verwagtings: Vestig konsekwente roetines by die huis en kommunikeer reëls en 

verwagtings duidelik aan jou kind. 

• Bou selfbeeld en selfvertroue: Bevorder onafhanklikheid en selfvertroue in jou kind om 

positiewe besluitneming aan te moedig. 

• Wees betrokke by jou kind: Gesels oor hul onderrig en belangstellings; lees saam, en maak lees 

’n prioriteit in jou huis. 

 

  Saam met die Skool 

• Ondersteun die skool se gedragskode: Werk saam met die skool om die gedragskode toe te pas 

en af te dwing, en verseker dat jou kind die reëls verstaan en nakom. Ons gedragskode is hier 

beskikbaar: https://tinyurl.com/hsbgedrag  

• Kommunikeer met opvoeders: Skakel met jou kind se opvoeders om ingelig te bly oor hul 

vordering en enige gedragsprobleme aan te spreek. 

• Woon ouers-onderwyser-vergaderings by: Neem deel aan ontmoetings, vergaderings en 

ondersteun die skool se pogings om ’n positiewe leeromgewing te handhaaf. 

 

  Ander Verantwoordelikhede 

• Betaal skoolgelde: Jy is verantwoordelik om skoolgelde te betaal. Indien jy dit nie kan bekostig 

nie, doen aansoek om vrystelling by die finansiële kantoor. 

• Voorsien benodigde hulpbronne: Verseker dat jou kind oor die nodige skoolhulpbronne beskik 

om voorbereid te wees vir leer. Skep ’n stil ruimte by die huis waar jou kind tyd aan sy/haar 

akademie kan deurbring.  

• Monitor jou kind se akademie: Kontroleer of jou kind sy/haar huiswerk doen en leer vir toetse en 

eksamens.  

• Beheer selfoongebruik: Bêre jou kind se selfoon vir die tydperke wanneer hulle met akademie 

moet besig wees; en ook voor hulle gaan slaap, sodat hulle ’n goeie nagrus kan inkry en kan 

konsentreer by die skool die volgende dag. Tieners spandeer blykbaar gemiddeld meer as vyf uur 

per dag op hul selfone. Dit is eenvoudig nie goed vir hul gesondheid nie. Sorg dat jou kind 

vasgestelde tye per dag het wat hy/sy die selfoon mag gebruik. 

• Leer respek: Kweek respek vir opvoeders, maats, skooleiendom en die skoolomgewing. 

• Vra vir ondersteuning: Daar is baie gemeenskapslede, godsdienstige leiers en ander rolspelers 

https://tinyurl.com/hsbgedrag


wat kan help indien jy self sukkel om jou kind se gedrag te verbeter. Reik uit na ander. 

Community Keepers by die skool is nie daar om dissipline te verbeter nie, maar soms het 

dissiplinêre probleme ’n emosionele oorsprong waarmee CK dalk wel kan help. Voltooi ’n 

verwysingsvorm vir u kind om deur CK ondersteun te word of reik uit na die skool se berader, 

mnr. Rian Boshoff, by rboshoff@hsbonnievale.co.za 

 
 

5. Aktiwiteite: Die volgende datums is belangrik: 

 

 Kwartaal 3, Week 8 

Vr. 12 Sep. Juf. Adéle le Roux verjaar 

 Kwartaal 3, Week 9 

Ma. 15 Sep. SBL Benoemingskomitee vergader 17:00 

Wo. 17 Sep. Ouers word deur WKOD per SMS of e-pos in kennis gestel van aansoeke vir gr. 2-7 en gr. 9-
11 vir 2026. 

Do. 18 Sep. SBL Dissiplinêre Komitee vergader 17:30 

Vr. 19 Sep. Atletiek: Swellendam-aflosbyeenkoms 

 Kwartaal 3, Week 10 

Wo. 24 Sep. Openbare vakansiedag: Erfenisdag (skool gesluit) 

Vr. 26 Sep. Graad 1 en 2-uitstappie 

Sa. 27 Sep. Ma- en dogter-piekniek 

O.15-sewestoernooi 

 Kwartaal 3, Week 11 

So. 28 Sep. Mnr. Michiel de Villiers verjaar 

Ma. 29 Sep. Graad 10-uitstappie 

Di. 30 Sep. SBL Finansiële Komitee vergader 17:30 

Wo. 1 Okt.  VRL-graadleiersverkiesing 

Do. 2 Okt.  Matriekafskeid 

Vr. 3 Okt. Skool sluit vir Oktobervakansie (11:00) 

 Kwartaal 4, Week 1 

Ma. 13 Okt. Skool begin 7:25 

Wo. 15 Okt. Laerskoolprysuitdeling 

Do. 16 Okt. Hoërskoolprysuitdeling 

Vr. 17 Okt. Matrieks laaste skooldag: uitstapfunksie in skoolsaal 7:25 

Sa. 18 Okt. HSB Mini-krieketbyeenkoms 

Tweekamp te HS Hugenote 

 
 
Seënwense! 
 
 

 
S. Prins 

Skoolhoof 

 

 

 

 

 

 
 

 “I cannot change the world, but I can change the way I THINK about the world,   

  and when I change the way I think about the world, suddenly the world   

  changes.” 

   ― A Course in Miracles 



 
 
 
 
 
 
 
 
 
 
 
 
 
 
 
 
 
  


